Студенттердің табиғи, техникалық және гуманитарлық ғылымдар бойынша үздік ғылыми жұмыстарының 

«Болашақ ғалымдар» атты республикалық конкурсы туралы 

Е Р Е Ж Е
1. Жалпы ережелер
1.1. «Болашақ ғалымдар» атты студенттік жастар арасындағы үздік ғылыми жұмыстарға арналған республикалық конкурс (бұдан әрі - Конкурс)  ұйымдастыру және өткізу мақсаты: 
 - студенттік жастардың шығармашылық қабілетін арттыруға жағдай жасау және кәсіби дамуына қолдау көрсету; 

 - еліміздің оқу орындарының ғылыми  әлеуетін көрсетуді және Қазақстан ғылымының одан әрі дамуын ынталандыру. 
1.2.  Конкурсқа Қазақстан Республикасы жоғары оқу орындарының студенттері қатыса алады.
1.3.      Конкурсты Нұрсұлтан Назарбаев Қоры (бұдан әрі - Қор)  өткізеді және Конкурсқа қажетті ұйымдастырушылық, сарапшылық және ақпараттық сүйемелдеуді қамтамасыз етеді.   
1.4 Қор:

· Конкурс туралы Ережені және конкурстық комиссияның құрамын бекітеді;

· Өткізілетін конкурстың ғылыми бағыттарын белгілейді;

· Конкурстың Лауреаттарының жұмыстарын қолдауға қаражат  мөлшерін анықтайды;

· Конкурс өткізу мерзімін белгілейді;

· Конкурс туралы ақпараттық хабарландыру таратуды қамтамасыз етеді.
1.5.    Конкурсқа студенттердің табиғи, техникалық және гуманитарлық ғылымдар бойынша өздігінен дайындалып аяқталған ғылыми-зерттеу жұмыстары жіберіледі. Жұмыстар мемлекеттік немесе орыс тілінде дайындалуы тиіс. 
1.6. Байқауға төмендегі негізгі бағыттар бойынша студенттердің ғылыми жұмыстары қабылданады:

(01) Физика және математика.

(02) Химия, химиялық технология, техникалық және инженерлік ғылымдар.

(03) Биология және медицина.

(04) Жер туралы ғылымдар, экология және ауыл шаруашылық ғылымдары.

(05) Қоғамдық және гуманитарлық ғылымдар.

(06) Қазақстан Республикасы Тұңғыш Президентінің тәуелсіз Қазақстанды құруы және оны қалыптастырудағы рөлі туралы. 
1.7.    Конкурстық комиссия тиісті саладағы ғалымдарының қатысуымен секциялар ұйымдастыруға, конкурсқа ұсынылған  жұмыстарды жекелеген жоғары оқу орындарына, ғылыми мекемелер мен ұйымдардың, жоғары оқу орындарының кафедралары мен мамандарының қарауына (сараптама) ұсынуға, комиссияға ұсынылған жұмысқа кейіннен тиісті рецензия жазу үшін тапсырма беруге құқылы.

2. Жұмыстарды ұсыну және оларды Конкурстық комиссиялардың қарауына беру тәртібі
2.1.    Ғылыми жұмыстардың республикалық конкурсы жыл сайын өткізіледі және екі кезеңнен тұрады.
2.2.    Іріктеу арқылы студенттік үздік ғылыми жұмыстар таңдап алынатын конкурстың бірінші кезеңі Қазақстан Республикасының жоғары оқу орындарында жыл сайын  10 наурызға дейін өткізіледі.
2.3.     Республикалық конкурстың екінші кезеңін 20 сәуірге дейін Қазақстан Республикасы Тұңғыш Президентінің Қоры өткізеді. 
Конкурстың II кезеңіне іріктелген ғылыми жұмыстар ағымдағы жылғы 25 наурызға дейін Конкустың ғылыми бөлімдері бойынша Қорға жіберіледі. Жұмысты ұсыну мерзімі поштаның мөрі арқылы анықталады.
2.4.     Студенттердің ғылыми жұмыстарын Республикалық конкурстың II кезеңіне ұсынған кезде жоғары оқу орны Конкурстың тиісті бөлімдері бойынша Қорға төмендегі құжаттарды жібереді:
· ғылыми жұмыс (баспа және электрондық нұсқада);
· ғылыми жұмыстың қысқаша мазмұны ( № 1 қосымша);
· жұмыстың өзіндік дәрежесі туралы ғылыми жетекшінің пікірі (еркін түрде);
· авторы және ғылыми жетекшісы туралы мәлімет (№2 қосымша);
· ЖОО (факультеттің) ғылыми кеңесінің немесе ЖОО ғылыми-техникалық кеңесінің жұмысты конкурстың екінші кезеңіне ұсыну туралы шешімі.
       Байқауға жіберілетін барлық құжаттар ЖОО мөрімен расталады. 
       Республикалық конкурсқа студенттердің ғылыми жұмысының бір немесе біржарым аралықта басылған түпнұсқасы жіберіледі. Конкурстық жұмыстардың ұраны болуы мүмкін. Жұмыс көлемі машинкалық 30 беттен аспауы тиіс.             

       Макеттер мен табиғи  жәдігерлер қабылданбайды. Жұмысқа қосымша сызбалар мен кескіндемелер қалыпты үлгідегі парақта ықшамдалып көрсетілуі тиіс. 
       Сонымен қатар, ғылыми жұмысқа оның тәжірибеге енгізілген нәтижелері туралы актілер, патенттер мен ғылыми мақалалардың көшірмелері қоса ұсынылады.

        Осы Ереже талаптарына сай ұсынылмаған жұмыстарды Конкурстық комиссия республикалық конкурсқа жібермеуге құқылы.

Өзге конкурстарда лауреат болып танылған жұмыстар табиғи, техникалық және гуманитарлық ғылымдар бойынша студенттердің үздік ғылыми жұмыстарының республикалық конкурсына қатыса алмайды.  
2.5. Конкурстық комиссия ашық дауыс беру арқылы отырысқа құрамының 2/3 қатысқан жағдайда ғана көпшілік дауыспен шешім қабылдай алады. Дауыс тең болған жағдайда, комиссия төрағасының дауысы шешуші болып саналады.
Конкурстық комиссияның шешімі хаттамамен ресімделеді. 

Республикалық конкурсқа ұсынылған жұмыстар не медальға, не дипломға лайық болмаған жағдайда, комиссия ол туралы хаттамада көрсетумен шектеледі. Қордың қорытынды бұйрығына мұндай жұмыстар туралы мәлімдеме енгізілмейді.
2.6. Республикалық конкурсқа жіберілген ғылыми жұмыстар қайтарылмайды.
2.7. Конкурсқа өтініштерді қабылдамау себептері авторларға хабарланбайды.
2.8. Конкурстық комиссия жұмыстың қорытындысы бойынша Қор басшылығына:
· Конкурстық комиссияның отырысына қатысқан барлық мүшелері қол қойған Конкурстық комиссияның хаттамасын; 
· Қордың медальдары мен дипломдарына  ұсынылған жұмыстарға Конкурстық комиссия сарапшыларының рецензиясын;
3. Республикалық конкурстың жеңімпаздарын марапаттау тәртібі
3.1. Конкурстың лауреаттары марапатталады:
 -  «Үздік ғылыми жұмысы үшін» медалімен;

 - Республикалық конкурстың Лауреаты дипломымен;

3.2. Республикалық конкурстың қорытындысы және Қордың тиісті бұйрығы шыққаннан кейін бір айдың ішінде Конкурсық комиссия Қордың веб-сайтына Республикалық конкурстың тиісті ғылыми бөлімдері бойынша нәтижелері туралы  ақпаратты орналастырады. 
3.3.   Жоғары оқу орындарының ректорлары Республикалық конкурстың лауреаты атанған студенттерге ЖОО-ның өз қаражаты есебінен  қосымша сыйақы бере алады.
           Қосымшалар:

- ғылыми жұмысқа түсініктеме үлгісі (№ 1 қосымша);

- авторы және ғылыми жетекшісі туралы мәлімет (№ 2 қосымша);

Ғылыми жұмыстар мен қосымша құжаттар мынадай мекенжайға жолданады:
050059, Алматы қаласы, Иванилов, 12А. 

Нұрсұлтан НазарбаевҚоры.
Байланыстар: roza@fpp.kz 

